
AKISSUTEQAAMMUT ILASSUQAAT - § 37-mi apeqqutip akinegarneranut
atatillugu - suliffimmi inooqatigiit/aappariit pillugit

Asasara Nikolaj Jeremiassen,

Inatsisartut  suleriaasianni  § 37 naapertorlugu  apeqqutinnut  Naalakkersuisut

qujassutegarput

Apegqummut akissutegarnermi ajuusaarnaraluartumik nalunaarutiginegarpoq gitiusumik
allaffeqarfimmi sulisogarnermi politikkit aammattaaq ingerlatseqatigiiffinnut
namminersortitanut atuuttut. Tamanna ilumoortuunngilag. Ingerlatseqatigiiffiit

namminersortitat namminerisaminnik sulisogarnermut politikkiminnik suliarinnittarput.

Nukissiorfinnili  namminerisaminnik  sulisogarnermut  politikkiliornerminni  gitiusumik
allaffegarfimmit isumassarsiornikuusimapput. Taamaasillutik ilaquttanut atassuteqgarneq
pillugu politikkiat imarisamigut  qitiusumik  allaffeqarfimmut  politikkip  assigaa.
Tamatumani pineqarput - qitiusumik allaffegarfimmisuunngitsoq - aamma inoogatigiit
katissimallutillu  aappariit, taamaasillunilu  Nukissiorfinni  malittarisassat  atuuttut

taaneqarlutik, soorlu § 37-imi apeqqummi akissutiginegartutut.

Nukissiorfiit politikkiat ilanngunnegarpoq.

Suliffimmi ilaqutariittut attuumassuteqarnerit

Nukissiorfinni isummerfigaavut suliffimmi ilaqutariittut attuumassutegarnermut tunngasut.
Qanigisariilluni ilaqutariittut makku isigineqartarput: nuliarisaq, uigisag/inooqatigisaq, gitornat,
angajoqqgaat, aataakkut, aanaakkut aamma gatanngutigisat.

Politikkip tamatuma sulegatigiinnerup pitsaasuuneranut inuigatigiinnilu ganoq isigineqarnermut
tapertaassaaq, tassami uagut, ilaqutariinnut politikki manna aqqutigalugu, ganigisatut ilaquttat
atorfinitsinnegarneranni erseqqgissarneqarnera pilersissagatsigu. Taamaaliornikkut illogarfinni
pinegartuni tamani immagalu nunagarfinni ilaquttatut ganippallaartuunermik pasilliutegarnerit
imaluunniit ilaqutariit salliutinnegarnerannut pasilliuteqarnerit pinngitsoortinnissaat
qulakkiissavarput.

Sulegatinnik ganigisaralugu ilagutagaruit suliffimmi qullersarisatut/sulisorisatut
attuumassuteqgarnissaq sapinngisamik pinngitsoortinniartariagarparsi. Tamanna imatut
paasillugu toqgaannartumik ilaquttamut ganigisamut pisortaaneq imaluunniit ilaguttamut
ganigisamut qullersarisatut inissisimaneq pinngitsoortinneqassaaq. Taamatut pisoqarpat
pisortarisassi ganinnerpaap erseqqissumik naliliineratigut, aamma ilissi sulegatigalusi,
toggarsinnaavaa ilissi arlarsi Nukissiorfinni immikkoortortagarfimmi allami sulilernissaa.
Atorfillit, tamatuminnga atugaqareersut, pisortarisaasa Sulisogarnermut Immikkoortortaqarfik
peqatigalugu sulisup arlaata immikkoortortagarfimmut allamut nuutsinneqgarsinnaanerata
periarfissagarnera nalilissavaat, taamatut atugagarnerup immikkoortortagarfik imaluunniit
ulluinnarni sulinerup pisariaganngitsumik sunnerpagu, taamaalillunilu Nukissiorfiit
tusaamanegarnerannik ajoqusiilluni.

Illit immikkoortortagarfinni suleqatigisat ganigisaralugu ilaqutarigukku ulluinnarni aqutsisussi
immikkoortortagarfimmi suliat suliarineranni tamatuma ajornartorsiortitsinera nalilerlugu
aalajangiiffigissavaa. Aaqqiissutaasinnaasoq tassaavoq immikkoortortagarfimmi suliassat
nutaamik agguataarnissaat, imaluunniit tamanna ajornanngippat ilissi arlarsi
immikkoortortagarfimmut allamut nuutsillugu.

Pitsaanerpaamik aaqgiissutissaq toqgqarneqartariagartassaaq qanoq pisoqarnera
aallaavigalugu. Tamatumunnga attuumaassuteqartut tamarmik peqgataatinneqgartariagarput,
kisianni tassa aqutsisut kisimik naggataatigut aalajangiisinnaassuseqarput.

Sulisogarnermut Immikkoortortagarfik suliffimmi ilaqutariinnermut tunngasunut atatillugu
ajornartorsiutaasinnaasunik erseqqgissaavigineqarpat, tamanna sukumiinerusumik
misissuiffigineqassaaq aqutsisoq pineqgartoq suleqatigalugu.

Sulisunik nutaanik sulisussarsiortarnermut atatillugu sulisortaarineqarsinnaasoq
immikkoortortagarfimmi ganittumik ilaqutagarpat, aqutsisup naliliinermini ilaqutariinnerat
gitiutittariagarpaa tamannalu Sulisogarnermut Immikkoortortagarfimmut atorfinitsitsinissamik
innersuussummi ilisimatitsissutigalugu.

Nalilerneqgarpat suleqatinut allanut ganigisariilluni ilaqutariittogarneratigut, soorlu
assersuutigalugu sakitut imaluunniit ilaqutassiatut, ulluinnarni sulinerup pisariaganngitsumik
tamatumuuna sunnernegartoq, tamanna aqutsisunit ogaluuserineqassaaq nalinginnaasumik
aaqgqiagiinngittoqgartillugu iliuuseqgartarnertulli.

Nalornissutegartogarpat Sulisogarnermut Immikkoortortagarfik isumasiogatigineqarsinnaavog.

Apeqqutigisatit taakkununngalu akissutit tullinnguuttuni takuneqarsinnaallutillu atuarne-

1. Pisortat suliffeqarfiutaanni (assersuutigalugu Nukissiorfinni) qullersarisaq
taamatullu allaffissornikkut aqutsisuusoq aappariitsillugit (nuliariitsillugit)
suleriutsimut periusissiat qanoq ittut atorneqartarpat? imaluunniit suliffe-
qarnermut Politikkeqarpa? Imaluunniit pissutsit tamakku atorfinitsitsisar-
nermi periutsimi ilanngunneqareerpat aamma imaluunniit ilaatinneqareer-

pat?

Qitiusumik allaffeqarfimmi arlalinnik sulisogarnermut politikkegarpoq, asannin-
neq pillugu politikki ilanngullugu, tassani pinegarluni ajornartorsiorneq allaaseri-
neqarsimasoq, naligiittut aamma inunnut qullersarisaalluni/sulisuullunilu sulega-
tigiinnermi. Qitiusumik allaffeqarfimmut sulisogarnermut politikkit aammattaaq
ingerlatseqatigiiffinnut namminersortitanut atuupput (Asiag, Mittarfeqarfiit aam-
ma Nukissiorfiit) Asanninneq pillugu politikki ilanngunnegarpog.
llanngulluguttaaq nalunaarutiginegarsinnaavoq, suliffimmi ilaquttanut attaveqar-
neq pillugu politikki aamma atuummat.

Aktiaateqgarluni ingerlatseqatigiiffit namminersorlutik ogartussanit piginegartut
namminneerlutik sulisogarnermut ~politikkimi malittarisassat aalajangersartar-

paat.

Inussiarnersumik inuulluaqqusillunga

Med venlig hilsen

Aqqaluaq B Egede




Asanninneq pillugu politikki

Namminersorlutik Ogartussani sulisut marluk akornanni asagatigiinneq inerteqqutiginngilarput.
Tamatumunnga taarsiullugu pinegartup iluani pissutsinut taamaattunut najogqutassanik asanninneq
pillugu politikip suliarinissaa togqgarparput. Taamaalilluni sulisut tamarmik iluarusullutik
misigisimasinnaaniassammata, immikkut pinninnerit ilagisanik ganigisanillu atorfinitsitsinerit pillugit
teqeqquni oqallinnerit pinngitsoortinniarlugit.

Suleqatinnik asanninnikkut inooqateqaruit, inassutigissavarput, tamassi immikkut naalagarisassinnut
saaffiginneqqullusi kiisalu sulegatissinnut tamanna ammaffigalugu.

Immikkoortortagarfinni suleqatinnut asagatigiinnikkut inooqgateqalersimaguit, pisortarisassilu
aalajangersimasumik nalileereerneratigut, sulinissi pitsaanerpaaffissaanut inooqatigiinnersi akornutaappat,
imaluunniit immikkoortortagarfimmi nalinginnaasumik ajornartorsiutinik pilersitsissappat, piaarnerpaamik
aaqgiissutegartoqassaaqg.

Aamma tamanna naalagarisamut/suleqatigisamut saaffigisartakkannut asaqgatigiinnikkut
inoogateqalissaguit taamatut atuuppog. Taamatut pisoqarnerani ataatsimoorussamik qullersarisaq
ilanngutitinneqassaagq, allaasumik soqutigisat, tassani nammineq inuttut inuunerup sulinerullu
avissaartikkuminaassinnaanerat pinngitsoortinniarlugu.

Immikkoortortagarfimmi suliassat agguataarsimanerat nutaamik periuseqarluni aagginneqarsinnaavogq,
imaluunniit periarfissagarpoq sulisup aappaa immikkoortumut/ immikkoortortagarfimmut allamut
nuullugu. Pisumi aalajangersimasumi pisut aallaavigalugit pitsaanerpaamik aaqgiissutegarnissaq
toqqarneqartariagarpoq. Pegataasut tamarmik ilanngutitittariaqarput, kisianni inaarutaasumik
aalajangiinissamut piginnaatitaasut tassaapput aqutsisut.

Nutaanik suleqatissarsiornermut atatillugu, maannamut sulisuusumut asanninnikkut inoogateqarneranut
pissusiusinnaasut atorfinitsitsinissamut inassutegarnerup nalilersorneranut ilanngunneqartassaag.

Kalaallit Nunaanni Namminersorlutik Ogartussat ileqqorissaarluni pissusilersornissamut tunngasunik
asaqatigiittut inooqatigiinnermut atassuteqartillugu immikkut ittumik malittarisassanik tassungaannaq
tunngasunik aalajangersaanianngillat. Isumagartoqarporli, sulisut tamarmik suliffimmiinnerminni
ileqqorissaarlutik pissusilersussasut, aamma asanninnikkut inoogatigiinnerminnut atatillugu.




